Unioni de is Cumunus de su Partiolla e
Campidanu de basciu
Uficiu Lingua e Cultura Sarda

Torraus gratzias a
Max Leopold Wagner
po su chi at fatu po sa

Limba

S’ Uficiu po sa Lingua e sa Cultura sarda est
a dispositzioni de sa genti, assotzius,
maistus de iscola, professoris e istudentis po
donnia informatzioni, duda, curiosidadis,
bibliografia,sitografia asuba de sa Lingua
Sarda, po consulentzias didaticas e po
cuntzillus chi pertocant is régulas de
iscritura de su sardu

Orariu de obertura po sa genti:
Meércunis de is 14.30 a is 19.30
Tel.3405435003
Operadori Priamo Farris

Su Sindigu fait sciri a sa popolatzioni ca
s’ Aministratzioni Cumunali, po s’annada
silvana 2012-2013, bolit segai linnamini po

imperu civicu, sighendi custas maneras:

- Allixerai su litu in sa “Guardia de Coccu”
po unu tanti de 5 Ha, po una cantidadi
de 200 cuintalis de linna;

- Est cuncediu sceti a is chi funt biventis
in Serdiana e ddu depint imperai po sa
famillia de su chi ddu domandat;

- Donnia famillia no podit pigai prus de
10 cuintalis de linnamini;

- Tocat a pagai €.3.00 po cuintali;

- Is autoritzazionis ant a éssiri donadas
segundu su numeru de arribu de is
preguntas in su registru;

- Is autoritzazionis ant a éssiri donadas in
su limiti de is lotus disponibilis in s’area
individuada (20 lotus)

Is interessaus, chi tenit diritu, ant a podiri
pigai is paperis po segai linnamini in su
Cumunu a incumentzai de su 7 de
Gennarxu a is 11.00 e presentai is
domandas a su registru;

Si fait presenti ca s’Enti po su logu de
“Medau Roccu Pitzalis” est ancora abetendi
su pentzamentu de sa Forestali e sa
Vigilantzia Ambientali.

Su Sindigu
Dr.Ing.Robertu Meloni

Novas po sa mensa in iscola

Si fait sciri a sa genti ca su Servitziu po papaiin
iscola is istudentis po s’annu scolasticu 2012-
2013 tenit régulas nobas po pagai a partiri de
Gennarxu 2013.

Cun s’agiudicatzioni de s’apaltu a favori de sa
A.T.l. COCKTAIL SERVICE/CATERING PIU,

mudant certas maneras po pagai is bonus. Po
totus, chentza de castiai su logu de residéentzia,
is billetus nous ant a éssiri disponibilis a partiri
de su 03 de Gennarxu 2013, in su’Ufitziu po nai
is cosas a genti in s’intrada de su Cumunu de
Dolianova, e s’ ant a podiri pigai donendi sa
ricida de pagamentu de fai segundu is inditus
chi sighint.

Su versamentu de su dinai no tocat a ddu fai
prus in su contu currenti de sa dita, ma in su
C/Cintestau a su Cumunu comenti sighit:

C/C Postali n. 16182099 intestau a su Cumunu
de Serdiana.

Costu de su Servitziu.

Su costu de su bonu po papai po is biventis in
su Cumunu de Serdiana est su propiu de
primas:

-€. 2,00 po su primu fillu,

- € 1,30 de su segundu, su tertzu e aici
andendi,

mentras po is “no residentis” a causa de
s’agiudicatzini noba est aumentada a €.4,94,
I.V.A. includia.


http://www.educolor.it/disegno-da-colorare-cucinare-i7141.html




